
. Sasuri Paulus
hia dheéu parcaya etu kota

Pilipi

Lii maho'o néti Paulus si
(Lii Lolo néti Dhéu Pajuu-paleha 16:12)

1 Sasuri ne, neti ja'a, Paulus. Aa angalai ja'a,
Timotius pa‘'adhu hia miu lii maho'o kahei. Ji'i
dua mi se, ana sab'a neti Yesus Kristus.

Ji'i pa‘'adhu sasuri ne, hia mi dhéu unu Ama
Lamatua dhu parcaya Yesus Kristus etu kota
Pilipi. Ji'i neo kaheéi, ho dhéu dhu j'aj'i ketu
juma'at dénge dheu dhu soru-bara kétu juma'at
séra, re'a meu isi sasuri ne'e.

2 Ama Lamatua ééna, Ama edhi. Aa_ Yesus
Kristus ééna, Ketu edhi. Ji'i manengi séna ka

Réngu pad'elo d'ara hua iia Ra mi miu, ho bisa
mamuri déenge mera-milu.

Paulus sabaj'a ho Lamatua j'aga dhéu unu Na
séra etu kota Pilipi
3 Masi ka nebhu le ja'a paraga heka dénge
miu, te ngaa ja'a bhélu boe miu! Lod'o-lod'o ja'a
saned'e miu, ja'a manéengi makasi mi Lamatua,
lula miu parcaya Ne taruu. 4 Lod'o ja'a sabaj'a
hia miu, d'ara ja'a karej'e-karae, 5 lula karei néti
hiu-hiu miu sémi mere Lii Lolo Be'a Lamatua,
miu pakako taruu sasab'a Na, sama-sama dénge
ja'a. 6 Eéna j'aj'i mi tadha, peka na, Ama
Lamatua mulai sab'a étu d'ara miu kena. Aaja'a
ke'a tare'a, na, Lamatua pakako taruu sasab'a Na

dhu be'a ééna, toke pameci aa'i méu-meu, toke
d'ai lod'o Yesus Kristus mai hari.

7 Mema léke tare'a ladhe ja'a sue miu, lula
d'ara ja'a dhu pa'éki le déenge miu karei neti uru
ka. Ca hari nei, miu sab'a le bera-bera dénge
ja‘a, lod'o ja'a lole dénge dheu Lii Lolo Be'a
Lamatua, aa ropa ja'a dhaa mi dhéu dhu lab'a Lii
Lolo Be'a eéna. Masi ka ja'a maso bui, te ngaa
miu hari boe néeti baboaja'a. 8 Ama Lamatua dhu
ne'a, na, d'ara ja'a neo taruu paraga dénge miu.
Te sasue ja'a mi dedha miu, éci éena ka dénge
sasue Yesus Kristus.

9-10 De ja'a sabaj'a hia miu semi ne'e ka: ja'a
manéngi ho miu asa tabha pasue eci dénge
éci. Ja'a manéngi kaheéi séna ka Ama Lamatua
hia miu me'a meu, mia dhu be'a, séna ka
miu mamuri mola-meci. Pe d'ai lod'o Kristus
pama'ete lii langu dheu aa'i-aa'i, Na peka na,
miu sala boe ngaa-ngaa, 11 lula Nengu mesa Na

ka dhu tao d'ara miu mola-meci, ho bisa mamuri
mola. Dénge mamuri mola sémi eéna ka, dheu

leo ded'e padedha-dedha aa koa-kio kolongara
Ama Lamatua.

Masi ka édhi abhu sasusa, te ngaa edhi
parcaya taruu Lamatua Yesus

12 A'ari pasue aa'i-aa'i! Ja'a d'ei séna ka
miu me'a, na, abhu dhéeu dhu pasusa ja'a, toke
pamaso ja'a asa d'ara bédho. Te ngaa te'a boe,
na, Lii Lolo Be'a Lamatua pale-léme le etu mia-
mia, 13 toke sordad'u dhu madhenga emu dhéu
aae, dénge dheéu leo aa'i-aa'i re'a, na, ja'a maso
bui lula madhutu Yesus Kristus.* 14 Ka dheu unu

Ama Lamatua éetu se'e se redhi, na, Lamatua ka
dhu tao j'ara eéna lod'o ja'a etu d'ara bui ne.
Neti eéna ka, réengu asa tabha bani, toke re'a
heka madha'u. Héia ra padhai paled'a-led'a Lii
Holo-Nori Lamatua étu mia-mia.

1517 Etu ne'e abhu dua rupa dhéu dhu maj'éni
aj'a j'ara-j'ara lula-néti Kristus. Neéti éena ka,
abhu dhu sab'a denge d'ara mola, aa abhu dhu
sab'a dénge d'ara koe-kapengo. Dhu sab'a denge
d'ara mola, rengu be'a dénge ja'a. Dhéu se re'a
meu, na, ja'a dui sasusa ne, lula pakako sasab'a
ja‘a, dhu hari boe kabodho ciki sa.

Te ngaa dhu sab'a déenge d'ara koe-kapengo,
d'éi boe dheéu risi neti réengu aa tenge kolon-
gara di. Réngu pamae-pamanyela dhéu-dhéu
parcaya, sad'i abhu dhéu dhu madhutu ra. Te
ra tenge j'ara ho bisa padedha iisi ra, peka na,
réngu risi ja'a. Rengu pangee, na, ladhe abhu
dhéu dhu madhutu rengu, ééna na asa tabha
paj'era ja'a étu d'ara bui.

18 Te ngaa hud'i réngu sene! Ja'a pusi-pahae
boe, ladhe dheu aj'a dénge d'ara mola, do
aad'o. Sad'i dhu rengu aj'a, dhoka lula-neti
Yesus Kristus di! Eéna ka dhu pakarej'e d'ara
ja‘a.

Aa ja'a karej'e tare'a-re'a, 19 lula ja'a ke'a, na,
miu sabaj'a hia ja'a, aa Roh Yesus Kristus dhu
soru-bara ja'a. Neti eéna Kka, ja'a ke'a, na, lepa
lod'o limuri, aa'i-aa'i se ele denge sod'a-mole!
20 Masi ka ja'a muri do, madhe do, ngaa-ngaa
tao boe. Sad'i Ama Lamatua pake ja'a, séna ka
ded'e padedha-dedha kolongara Yesus Kristus, aa
aj'a mola-mola lula-neti Néngu, toke abhu boe

ngaa eci sa dhu pamakae ja'a. Se'e se ka dhu
ja‘'a sanao kareéi néti uru, toke doe ne'e ne.

21-23 Te ja'a pangee sémi ne'e ka: ladhe ja'a
mamuri, na, hud'i laa pa'éki dénge Kristus, aa
pakako taruu sasab'a-la'a Na. Eéna ka dhu be'a.
Te ngaa ladhe ja'a madhe, ja'a oto risi hari, lula
ja'a teke eele rai-haha ne, aa mamuri hari ho
pea pa'éci dénge Kristus eétu sorga. Neéti eéna
ka, d'ara ja'a kajari, aa ke'a boe mia ka dhu
be'a risi eele! 24 De sémi ne'e ka laa! Lula
miu parluu ja'a era étu ne'e, be'a risi ja'a pea
pa'éci dénge miu etu rai-haha ne. 25 Ja'a ke'a,
na, mamuri ja'a madhera era, sena ka paraga
hari dénge miu. Te Lamatua neo ho ja'a pa'éra
d'ara miu, heia miu asa leka Ne dénge d'ara
karej'e. 26 De beli-camed'a miu ded'e padedha-
dedha kolongara Yesus Kristus, lula Na bhoke le
j'ara séna ka ja'a lépa pa'asu-pareo hari denge
miu.

Mamuri mola taruu

27-28 Masi ka tasa mera mia, mamuri miu hud'i
leke ku, te miu dhéu unu Lamatua. De miu hud'i
mamuri dhu meci ku, aa tao madhutu Lii Lolo
Be'a Yesus Kristus dhu peka le déenge miu. Aa
ladhe beli-camed'a ja'a lépa hari dhiu pangad'o
denge miu, do tadengi dhoka lii neti dheu di,
peka na, miu mamuri mola, na, d'ara ja'a karej'e.
Te ja'a bisa ke'a, na, miu dhu mamuri d'ara éci,
lula pa'éki dénge Roh éci di. Aa bisa ke'a, na,
miu pa'éra ho pakako sama-sama Lii Lolo Be'a
Lamatua Yesus, sena ka dheu leo parcaya kahei.

Aa miu me'a boe madha'u kahe1 masi ka abhu
dheu dhu lab'a miu. Ne'e ne j'aj'i mi tadha hia

musu, na, Ama Lamatua neo laleta eele si. Te
ngaa Ama Lamatua hia miu mamuri, ho beli-
camed'a miu mamuri taruu déenge Néngu. 29 Te,
lula Ama Lamatua d'ara hua iia risi, neti eéna
ka Na bhoke le j'ara, séna ka miu bisa parcaya
Kristus, aa j'aj'i dheu unu Na. Mesa boe parcaya
di, te ngaa Lamatua soro téke miu abhu sasusa
kahei, lula miu madhutu Nengu. 30 Te dhu ja'a
tadengi, abhu dheu etu sera dhu lab'a miu, lula
miu pakako Lii Lolo Be'a Kristus. Saned'e, te ca
hari ni réngu lab'a le ja'a kahei, toke d'ai doe
ne'e ne.«

2

Edhi hud'i pahaha iisi nuka sémi Yesus Kristus

1 A'ari pasue aa'i-aa'i, unu Yesus Kristus! Na
pangéd'u le miu j'ara be'a ae-ae. De miu bisa
pa'‘éra d'ara éci denge eci. Miu bisa holo dhu
mai neti sasue miu. Miu bisa mamuri pabe'a
eci denge éci, lula Roh Lamatua dhu sab'a étu
talora aae miu. Aa miu bisa pad'elo rasa kasia
miu dénge d'ara be'a eci denge eci. 2 Ladhe
miu tao sémi eéna, na, d'ara ja'a karej'e kea
rae-rae. Risi-risi hari, ladhe miu pasue dénge
d'ara eci, mamuri etu ca j'ara, aa mere lii eci
etu d'ara sasab'a-la'a. 3 Baku tao ngaa-ngaa dhu
tenge dhoka pa'oto ngi'u éu risi neti dheéu leo.
Aa baku pangee, na, éu risi neti dhéu leo. Te
pamone do pabhéni eu eéna, dénge boe kolo-
kapua. Te ngaa édhi hud'i pahaha iisi ku, séna ka
te'a, na, dhéu leo risi néeti edhi. 4 Aa baku dhoka

uri mamuri miu mesa-mesa mi. Te ngaa edhi
hud'i ladhe kahéi, ngaa dhu dhéu leo parluu.

5 Te d'ara eédhi hud'i sama ku semi d'ara Yesus
Kristus.

6 Masi ka Nengu ca ropa denge Ama Lamatua,
aa Nengu Ketu edhi kahei, eéci eena ka
denge Ama Lamatua,
te ngaa Na teke eele hak Na,
aa pake boe dadedha dénge kapai Na.
7Heia Na puru mai asa rai-haha ne,
ca ropa denge dheu rai-haha.
Na téke eele hak Na aa'i-aa'i,
sena ka tao iisi Na j'aj'i nuka sémi énu
sa.
8 Mesa boe j'aj'i dheu haha d'ai seli di,
te ngaa Na tao ngi'u Na j'aj'i dheu dhu laku-
laku boe kahei,
sena ka tao madhutu dad'ei Ama
Lamatua.
Masi ka ra pamadhe Ne étu aj'u palolo-

palébha, Na semi nare kahei,
aa madhe, nuka semi dheu bhelu.
9 Lula Néngu pahaha iisi sémi ééna,
néti eéna ka Ama Lamatua ded'e Ne
padedha-dedha.
Aa panged'u Ne ngara dhu kapai aae.
Te abhu boe ngara éci sa dhu kapai aae risi
neti Néengu.
10 Ama Lamatua ded'e padedha-dedha ngara Na
ééna,
sena ka dheu aa'i-aa'i pakab'ua Ne.
Nuka: dheu etu dedha-liru,
denge dheu étu rai-haha ne.
Dheu mamuri denge dheu madhe.

Béli-caméd'a dhéu aa'i-aa'i patitu kétu uru-
tuu, ho pahaha iisi mi Néngu.
11 Aa beli-cameéd'a dheéu aa'i-aa'i peka na, “Yesus
Kristus eéna, tare'a-re'a Lamatua!”
Denge semi eena, rengu koa-kio Ama
Lamatua kahei.=

Edhi nuka sémi hua-hétu dhu pasaraa rai-
haha

12 A'ari pasue aa'i-aa'i! Nanene paie-iie! Uru
eena, lod'o ja'a pea etu kota Pilipi era, miu
nanene lii padhai ja'a, ka miu madhutu j'ara
mola Ama Lamatua. Limuri ne, edhi pahag'a,
te ngaa ja'a manéngi ho miu titu éra étu d'ara
mamuri mola. Saned'e, te ladhe miu nanene boe
Neéngu, beli-caméd'a pe medhi unu mi! Lula
Neéngu ka dhu patalale miu neti koasa sasala-
sasigo mi. Heia miu mamuri dhu meci, te miu
j'aj'i le dhéu unu Na. 13 Te Ama Lamatua mesa
Na ka dhu sab'a etu d'ara miu. Nengu ka dhu
bhoke j'ara, sena ka miu neo nanene Ne. Aa
Néngu ka dhu hia koasa kahei, ho miu d'ei sab'a
pakarej'e d'ara Na.

14 De ladhe sad'i miu tao ngaa eéna ka, na,
baku ka'uu-kamuki, aa baku pasibha d'ara lii.
15 Tao sémi ééna, séna ka miu j'aj'i dhéu dhu
d'ara mola-meci, aa dheu dhu denge boe sasala.
Miu mamuri etu d'ara talora aae dheu bhelu
denge dheu kapod'e-kabeli. Te ngaa baku
madhutu si! Te mamuri miu hud'i mola-meéci ku,
lula miu ana-ana Lamatua. Héia mamuri miu
hud'i heo ku, ho pad'elo j'ara hia réengu, nuka

semi hua-hétu dhu pasaraa etu d'ara maroga.*
16 Heéia miu mamuri mola denge pakako Lii Holo-
Nori Lamatua. Dénge sémi eéna, beli-camed'a
miu tao d'ara ja'a kea rae-rae, lod'o Yesus Kristus
lepa hari mai. Aa rui-j'aj'era ja'a core eele boe
iia d'ara, te ngaa dénge kab'ua.

1718 Te ngaa ladhe sémi ja'a dutu pa'ele aa'i
meéu-meu mamuri ja'a, ho j'aj'i nuka semi ko-
rban ei anggor, séna ka miu bisa parcaya asa
éra, aa pakako sasab'a Lamatua, ja'a semi kore
mamadhe dénge karej'e. [Eéna nuka sémi ama
agama tiko ei anggor etu mei korban, ho pahaha
iisi mi Lamatua.] Dénge j'ara ne, edhi bisa sama-
sama karej'e, lula korban ne, iia d'ara boe.*

Sasab'a Timotius
19 Ja'a sanao, nébhu heka, Lamatua Yesus

bhoke j'ara, ho ja'a pua Timotius dhiu, séna ka
na pa'‘éra d'ara miu. Ele ééna, na lépa hari mai
sa ne'e, ho na lolo dénge ja'a kakako miu, aa
pakarej'e d'ara ja'a. 20 Ja'a pua boe dhéu leo,
dhoka Timotius di, lula nengu ne d'ara eci denge
ja'a. Aa na sue tare'a-re'a miu. 21 Néngu ne,
sama boe denge a'ari dhu leo sera. Te rengu
sera pangee dhoka ngi'u réngu unu ra, te ngaa
uri boe ngaa-ngaa dhu pameéci hia Yesus Kristus.
22 Te ngaa miu me'a le, na, Timotius sab'a d'ai
madhe, pakako sasab'a Ama Lamatua. Na sab'a
dénge ja'a nuka semi ana dhu sab'a hia ama
na. Ji'i dua mi la'a peka-padhai Lii Lolo Be'a
Lamatua Yesus étu mia-mia. 23 Ladhe rengu

pama'éte rare ku lii langu ja'a, ja'a heka pua
Timotius dhiu asa miu kéna. 24 Te ngaa limuri
ne, Lamatua pa'era d'ara ja'a, na, nebhu heka
ja'a bisa dhiu paraga dénge miu.

Sasab'a Epaproditus

25 Uru eéna, lod'o ja'a étu d'ara j'aj'éra era,
miu pua a'ari edhi Epaproditus mai ladhe-leru
ja‘a. Na pakako sasab'a Lamatua sama-sama
dénge ja'a, nuka sémi ca dhéu sordad'u dhu
maj'éni madhutu paredha komedhaa na. Te
ngaa ne'e ne, ja'a neo pua na lepa hari asa
miu. 26 Te d'ara na neo ae le nédhi miu. Aa na
ngee miu, lula ne'a, na, miu tadengi le néngu
dhu péd'a. 27 Mema léke tare'a. Ca hari ni,
na péd'a aae oe madhe. Te ngaa Ama Lamatua
sue ne, aa Lamatua sue ja'a kahei, ka Na puri-
pa'éle Epaproditus, séna ka ja'a baku asa susa.
28 Neti eéna ka, ja'a neo pua hari na lepa, ho
bisa paraga hari denge miu dénge d'ara karej'e-
karae. Ladhe sémi eéna, d'ara ja'a heka mau
kéna. 2930 De miu hud'i sémi mere ne dénge
be'a, te nengu ne dheu unu Lamatua. Aa miu
hud'i pakab'ua ku dhéu aa'i-aa'i ra dhu ca ropa
denge ne. Te nengu pakako sasab'a Kristus, toke
oe madhe. Aa nengu hari boe kabodho ciki sa,
lula na neo soru-bara ja'a, gati miu. De sémi
mere hari ne denge d'ara karej'e.

3

Ama Lamatua semi nare dheu, lula ra parcaya
Yesus Kristus

1 A'ari aa'i-aa'i! Nanene paie-iie! D'ara miu
hud'i karej'e ku, lula miu pa'eki denge Kristus.
Masi ka ja'a suri pahari-pahari, te ngaa ja'a roca
boe pasaned'e miu séna ka baku leke tipu!

2 Baku pamud'e dénge dheu kapod'e-kabeli,
dhu laka-seti dhéu, peka na, “Miu hud'i suna ku,
ho j'aj'i tadha, na, miu se dhéu unu Lamatua.”
Madhutu iia-iia na, Lamatua paredha boe sémi
eééna! Reéngu sala le eéna! Te ngaa masi ka
semi eeéna, ra bata-magela dheu nuka semi busa
pakadhi sa. 3 Te rengu peka, na, Lamatua sémi
nare dhéu lula réengu suna. Te ngaa ééna sala!
Edhi te'a le, na, Lamatua sémi nare dhéu lula
ra parcaya Yesus. Ka dhéu dhu tare'a-re'a unu
Lamatua, nuka edhi dhu parcaya Yesus! Edhi
dhu pahaha iisi mi Nengu, madhutu Roh Na dhu

Mola-Méci. Edhi ka dhu ded'e padedha-dedha
Yesus Kristus, lula Na bhoke nare le j'ara, ho eédhi
bisa j'aj'i dheu unu Lamatua. Te edhi bisa boe
g}ghu mamuri, lula madhutu tatao dhéu rai-haha

i

4Uru eéna, ja'a pangee dhu eci eéna ka denge
réngu kahei, peka na, dhéu bisa j'aj'i dhéu unu
Lamatua, sad'i ra suna. Madhutu iia-iia na, sera
sa sasab'a dheéu rai-haha di! Ladhe neo padhue
sasab'a dheéu rai-haha, na, ja'a bisa padhai lii
padedha iisi risi neti dhéu aa'i-aa'i, lula uru eéna
sasab'a ja'a léeke mola-mola dénge atora agama
dhéu Yahudi aa'i-aa'i. 56 Madhutu atora agama,
ina-ama ja'a suna ja'a, ropa ja'a d'ai aru lod'o.
Ja'a ne dheu Yahudi tare'a-re'a, lula j'aj'aj'i ja'a
néti suku Benyamin, ana-epu neti baki Isra'el.

Ja'a maj'éni titu kena, madhutu mola-mola atora
aa'i-aa'i neti partei agama Parisi, toke abhu boe
ca dheu sa dhu bisa pasala ja'a. Risi-risi hari, ja'a
d'éi titu kéna, paj'éra dhéu-dhéu dhu madhutu
Kristus, lula madhutu a'abhu ja'a, na, dheu se rai
eele le atora agama édhi.*

78 Te ngaa neébhu-nébhu, ka ngangee ja'a
kabeli, ropa ja'a madhutu Kristus. De limuri
ne, ja'a padedha heka iisi denge j'ara mamuri
dhu uru sera, lula déenge heka sasoa ngaa-ngaa
hia mi mamuri ja'a. Madhutu a'abhu ja'a, na,
dhu dedha risi nuka: ja'a tadhe Kristus, Ketu
ja'a eéna. J'ara leo aa'i-aa'i ra, nuka seémi
mamumu di. °Ja'a neo mamuri pa'eki déenge
Yesus Kristus. Te masi ka ja'a madhutu aa'i atora
agama Yahudi, tatu meka Ama Lamatua sémi
nare ja'a. Aa masi ka ja'a pangee, na, ngi'u ja'a
mola, tatu boe Lamatua sémi nare ja‘'a kahéi. Te
ngaa ja'a hud'i parcaya ku Kristus, heka Ama
Lamatua sémi nare ja'a kena, peka na, “Lula
Kristus saku eele le sasala eu, neti eéna ka eu
j'aj'i mola-meci.”

10 Ka dad'ei ja'a semi ne'e: ja'a neo tadhe
paméu-meu Kristus. Ja'a neo ke'a meu kaheéi
koasa Ama Lamatua dhu Na pake ho pamamuri
hari Yesus Kristus néti mamadhe Na. Ladhe
semi abhu dhéu dhu neo paj'éra ja'a, lula ja'a
madhutu Kristus, na, hud'i nengu sene. Te dheu
paj'éra Kristus kahei. Aa ladhe abhu dhéu neo
pamadhe ja'a, lula ja'a lalau-lalo'o dhéu leo, na,
ja‘'a semi kore kaheéi. Te Kristus madhe hia ja'a

% 3:5-6 Roma 11:1, Lii Lolo néti Dhéu Pajuu-paleha 8:3, 22:4,
23:6, 26:5,9-11



Pilipi 3:11 xii Pilipi 3:18

semi eéna kahei. 11 Aa ladhe ja'a madhe, pe
Néngu pamamuri hari ja'a kahéi.

Edhi pa'éra ngi'u, ho madhutu j'ara Lamatua
denge tare'a-re'a

1213 A'ari aa'i-aa'i! Ja'a neo titu kéena madhutu
j'ara mamuri Kristus dénge dad'ei Na aa'i-aa'i.
Te ngaa ladhe peka dhu mola-mola, ja'a tao léke
meéka semi eéna. Neti eéna ka, ja'a pa'era ngi'u,
lula Yesus Kristus hag'e nare le ja'a ho madhutu
Ne. Ja'a nuka semi dheu dhu rai pa'éra-éra,
sena ka bisa d'ai lane. De ja'a rai mola-mola asa
madha, dhu kabib'a boe kabodho, ho ngee j'ara
uru sera. Ja'a pabhelu eele aa'i si. 14 Te ngaa
ja‘a rai pamedhu-medhu toke d'ai lane, séna ka
abhu piala. Hadia ja'a éena nuka: beli-camed'a
Ama Lamatua semi nare ja‘'a etu sorga, lula ja'a
parcaya Yesus Kristus.

15 De ja'a manéngi ho miu aa'i-aa'i mi dhu
mamuri sega dénge amo dhu éra étu d'ara
Kristus, bisa d'ara eci dénge j'ara se aa'i-aa'i
ra. Te ngaa ladhe abhu dhu ngee leo, na, hud'i
laa Ama Lamatua paj'uj'u j'ara dhu hua iia hia
nengu. 16 Te ngaa masi ka séemi eéna, édhi hud'i
képe pa'era-era ku, aa tao paléeke j'ara aa'i-aa'i
dhu Lamatua aj'a le edhi.

17 A'ari aa'i-aa'i! Miu hud'i laladhe ku j'ara
mamuri ja'a séna ka tao madhutu. Miu cahag'e
etu sera, j'ara mamuri eci eena ka dénge ja'a.
Te ngaa miu dhu leo bisa laladhe néti rengu,

séna ka tao madhutu sémi ééna kaheéi.» 18 Baku
pamud'e denge dheéu ae dhu lab'a Kristus aa

% 3:17 1 Korintus 4:16, 11:1

dhu sémi boe dénge be'a mamadhe Na étu aj'u
palolo-palébha. J'ara mamuri unu ra ka dhu
peka na, rengu lab'a Kristus. Ja'a peka kedhi
le miu lula-néti dheu dhu ca ropa dénge rengu,
te ngaa limuri ne ja'a pasanéd'e hari miu dénge
pahaa éi madha. 19 Te béli-caméd'a Lamatua tule
eele si, heia péci si asa d'ara ai naraka, lula d'ara
réngu dhu pa'éki boe dénge Ne. Réngu mamuri
dhoka etu d'ara bhabhelu-katub'a di, aa tenge
j'ara sena ka pakasee d'ara iisi unu ra, toke ra
padedha iisi denge bhabhelu rengu séra. Dhéu
sera dhu re'a heka makae. Ngangee réengu nuka
semi dheu dhu tadhe boe Lamatua.

20 Miu baku madhutu si, te ngaa madhutu la
ji'i.  Lula édhi j'aj'i dhéu unu Lamatua, dhu
dénge hak j'aj'i ana-ana kabarai sorga. Limuri
ne edhi tatae Ketu edhi, Yesus Kristus. Te beéli-
camed'a Na lepa hari mai neti sorga, ho pakaj'eu
edhi néti nanasa Ama Lamatua. 2! Eéna na,
Kristus ub'a ngi‘u édhi dhu roe dhu bisa madhe
ne, j'aj'i mi ngi'u hiu dhu madhe boe nuka sémi
ngi'u Na dhu éra aae ééna. Na ub'a ngi'u aae
edhi ne, pake koasa Na dhu kapai seli eele eéna.
Aa Na pake kahei koasa eéna, séna ka tao aa'i-
aa'i dhu etu mia-mia, ho madhutu paredha Na.

4
1 A'ari pasue aa'i-aa'il Neti se'e se, ka ja'a
maneéngi ho miu mamuri mola taruu, aa baku
koe-kapengo. Ja'a neo taruu kedhi miu. Te miu
se ka dhu j'aj'i parcaya néti rui-j'aj'era ja'a. Miu
pamaho'o dénge pakarej'e d'ara ja‘'a. Aaja'abisa
boti kétu, lula miu.

Lamatua neo pa'éra d'ara edhi, ladhe edhi
mamuri mola taruu

2Ja'a manéngi séna ka bheni dhéu dua séra,
nuka Yodia denge Sinteke, ho loe eele ka neti
patao-palaha. Réngu hud'i padame ku, ho pabe'a
eci denge eci. Lula Lamatua réngu éci di, neti
eena ka pa'éeki réngu éci dénge eci.

3 Angalai, ee! Ja'a manéngi ho éu uri ku ana
héni édhi bhéni dheu dua séra, toke ra pabe'a
hari. Te uru eéna, réengu sab'a redhi le, ho
soru-bara ja'a etu peka-padhue dénge dheu Lii
Lolo Be'a Lamatua. Réngu sab'a redhi semi ééna
kahei sama-sama denge Klemens, déenge angalai
dhu leo. Ngara réngu aa'i-aa'i ra suri le etu d'ara
sasuri Lamatua dhu suri ngara-ngara dheu dhu

beli-camed'a mamuri sama-sama dénge Ne etu
sorga.

4 Lula miu j'aj'i le dhéu unu Lamatua, néti
éena ka d'ara miu hud'i karej'e ku meda-meu.
Ja'a peka hari cateka: pakarej'e taruu d'ara miu!

5 D'ara miu hud'i maho'o kahei denge dhéu
aa'i-aa'i ra. Aa baku bhelu, peka na, Lamatua
Yesus nebhu heka mai hari. 6 Ladhe miu paraga
denge j'aj'era, na, baku d'ara miu roe denge
ngaa éci sa. Te ngaa sabaj'a ho manéngi Ama
Lamatua soru-bara miu etu madha j'ara aa'i-
aa'i ra. Aa aa'i-aa'i dhu miu manengi se, baku
bhélu manengi makasi mi Lamatua. 7 Ladhe miu
tao sémi eéna, pe Lamatua pamau d'ara miu.
Mema dheu rai-haha ne, re'a meu meka d'ara
dhu mau, dhu edhi abhu néti Lamatua. Te ngaa,
lula miu parcaya Yesus Kristus, Lamatua dhu

pamau d'ara miu, neo j'aga miu séna ka d'ara
dénge ngangee miu baku kajari.

8 A'ari aa'i-aa'i! J'ara na semi ne'e ka: baku
ngee dhu rupa-rupa. Te ngaa j'aga ngangee
miu, sena ka ngee j'ara-j'ara dhu pameci dénge
d'ara Lamatua, aa ngee j'ara-j'ara dhu be'a, dhu
pakarej'e d'ara dheu leo. Miu hud'i ngee dhu
mola déenge dhu mola-méci. Ngee j'ara-j'ara
dhu léke, dénge dhu hua iia. Tenge j'ara ho ra
pakab'ua dhéu leo kahei. Tenge j'ara ho pad'elo
j'ara-j'ara dhu hua iia. Aa baku loe pangee néti
j'ara dhu be'a se aa'i-aa'i ra. 9Ja'a aj'a-nori le
miu madhutu j'ara mamuri Lamatua. Mamuri
miu kahei hud'i madhutu j'ara mamuri ja'a, aa
tao madhutu aa'i-aa'i dhu ja'a padhue-padhai aa

dhu tao kedhi le. Ladhe miu madhutu semi eena,
na, Ama Lamatua pa'era d'ara miu, sena ka d'ara

miu karej'e-karae, aa bisa mamuri denge mera-
milu.

Paulus manengi makasi lula dhéu Pilipi soru-
bara ne

10 Ja'a manéngi makasi denge koa-kio Ama
Lamatua, lula miu bhélu boe ja'a. Ja'a ke'a,
na, uru éena miu dhu sanéd'e taruu ja'a, te
ngaa abhu meéka lod'o ho bara ja'a. 11 Ja'a
pangee boe manéngi miu ngaa-ngaa. Te ja'a
kura kedhi méka ngaa-ngaa éci sa, lula ja'a
dhu tema le mamuri denge ngaa dhu ja'a unu.
12 Ta'a mamuri kedhi le dénge boe ngaa-ngaa.
Ja'a mamuri kedhi le kahéi denge katei-kabheca.
Ja'a paraga le denge kabake manganga, denge
kabake bécu. Etu d'ara ngaa eéna Kka, ja'a dhu

ke'a kore le rasia na ho bisa taha mamuri. 13 Te
ja'a bisa tago kore aa'i j'ara sera, lula Kristus ka

dhu pa'era ja'a!

14 Masi ka tasa mera mia eéna, ja'a manéngi
makasi, lula miu pad'elo le d'ara be'a miu, aa
soru-bara ja'a étu d'ara j'aj'éra. 15 Uru éena,
ropa ja'a kéd'i eele néti propensi Makedonia,
ho laku pakako Lii Lolo Be'a Lamatua asa era
leo, dhodhoka miu di neti kota Pilipi dhu ogo-
oru ja'a. Juma'at leo séra, aad'o. Te ngaa miu
dhu me'a le lii lolo ééna. 16 Lod'o dhu ja'a etu
kota Tesalonika eéna, miu pa‘'adhu doi catéka-
dua hari, ho soru-bara ja'a.» 17 Limuri ne, baku
pangee, na, ja'a neo manengi ngaa-ngaa neti
miu. Te ja'a neo séna ka Lamatua pala-bagi
miu mengi-nale, lula miu d'ara be'a dénge ja'a.
18Ja'a semi kore le neti Epaproditus, aa'i-aa'i dhu
miu pa'adhu mai bara ja'a. Se'e se j'aj'i mi berkat
hia ja'a, toke d'ai sange ne'e, ja'a kura boe ngaa-
ngaa. Se'e se j'aj'i nuka semi korban tunu dhu
héu meéngi, ho pahaha iisi mi Ama Lamatua. Aa
Lamatua sémi nare korban eéna, lula pakarej'e
d'ara Nengu.®

19 Ama Lamatua dhu ja'a pahaha iisi ééna, kaja
seli eele. Aa ne'a méu ngaa dhu miu parluu.
De Na pad'elo d'ara hua iia Na, aa pala hia miu
mengi-nale dhu risi eele, lula miu dhu pa'eki
teke le denge Yesus Kristus. 20 De hud'i laa
edhi ded'e padedha-dedha taruu kolongara Ama

Lamatua toke d'ai mia-mia la'e. Ne'e ne ka dhu
leke mola-mola!

% 4:16 2 Korintus 11:9, Lii Lolo néti Dhéu Pajuu-paleha 17:1

Paulus suri pa'éle sasuri na

21Ja'a pa‘'adhu lii maho'o ja'a hia dhéu aa'i-aa'i
dhu madhutu Yesus Kristus etu kota Pilipi.

Angalai ja'a etu se'e se, hia miu lii maho'o
kaheéi.

22 Dhéu parcaya aa'i-aa'i etu kota Roma ne, hia
lii maho'o kahei.

Semi eena kahei denge a'ari sera dhu sab'a
etu d'ara ému dheéu aae kapai ne. Ra pa'adhu lii
maho'o hia miu kahei.

23 Ja'a manengi seéna ka Ketu edhi, Yesus
Kristus, pad'elo d'ara hua iia Na mi miu aa'i-aa'i
mi.

Sasuri ja'a teja mi ne'e Kka,
Paulus

